
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
__ ____________ 2019 թվականի N __ -Ն

18-23 ՏԱՐԵԿԱՆ ԱՆՁԱՆՑ ՆԿԱՏՄԱՄԲ, ՈՐՊԵՍ ՊԵՏՈՒԹՅԱՆ ԿՈՂՄԻՑ ՏՐԱՄԱԴՐՎՈՂ ՀԵՏԽՆԱՄՔԻ ԱՋԱԿՑՈՒԹՅՈՒՆ, ՄԱՍՆԱԳԻՏԱՑՎԱԾ ԽՆԱՄԱՏԱՐՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ  


Համաձայն Հայաստանի Հանրապետության ընտանեկան օրենսգրքի 137-րդ հոդվածի 3-րդ մասի և 139-րդ հոդվածի 2-րդ մասի՝ Հայաստանի Հանրապետության կառավարությունը որոշում է.
1. Սահմանել 18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն, մասնագիտացված խնամատարության իրականացման կարգը՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 


















Հավելված 
ՀՀ կառավարության 2019 թվականի
____________-ի N ___-Ն որոշման

ԿԱՐԳ

18-23 ՏԱՐԵԿԱՆ ԱՆՁԱՆՑ ՆԿԱՏՄԱՄԲ, ՈՐՊԵՍ ՊԵՏՈՒԹՅԱՆ ԿՈՂՄԻՑ ՏՐԱՄԱԴՐՎՈՂ ՀԵՏԽՆԱՄՔԻ ԱՋԱԿՑՈՒԹՅՈՒՆ, ՄԱՍՆԱԳԻՏԱՑՎԱԾ ԽՆԱՄԱՏԱՐՈՒԹՅԱՆ ԻՐԱԿԱՆԱՑՄԱՆ 

1. Սույն կարգով կարգավորվում են 18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն, մասնագիտացված խնամատարության իրականացման հետ կապված հարաբերությունները: 
2. Որպես պետության կողմից տրամադրվող հետխնամքի աջակցություն՝ մասնագիտացված խնամատար ընտանիքում խնամք կարող է տրամադրվել «Առանց ծնողական խնամքի մնացած երեխաների սոցիալական պաշտպանության մասին» Հայաստանի Հանրապետության օրենքի 2-րդ հոդվածով սահմանված՝ առանց ծնողական խնամքի մնացած երեխաների թվին պատկանող կամ կյանքի դժվարին իրավիճակում հայտնված հաշմանդամություն կամ ծանր առողջական խնդիրներ ունեցող, հոգեկան կամ վարքի խանգարումով տառապող, խոր սթրես ապրած, հոգեցնցման (հոգեկան տրավմայի) ենթարկված 18-23 տարեկան այն անձանց, որոնց նկատմամբ 18 տարին լրանալու օրվա դրությամբ սահմանված է եղել խնամակալություն կամ հոգաբարձություն կամ իրականացվել է խնամատարություն կամ որոնց 18 տարին լրանալու օրվա դրությամբ խնամք է տրամադրվել բնակչության սոցիալական պաշտպանության հաստատություններում կամ շուրջօրյա լրիվ խնամք տրամադրող այլ կազմակերպությունում: 
3. Սույն կարգի 2-րդ կետով սահմանված անձանց մասնագիտացված խնամատարությունը կարող է կազմակերպվել ինչպես խնամատար ծնող դառնալ ցանկացող՝ Հայաստանի Հանրապետության կառավարության 2019 թվականի հունիսի 13-ի «Խնամատար ծնող դառնալու ցանկություն ունեցող անձանց ընտրության, հաշվառման, երեխայի խնամքը և դաստիարակությունը խնամատար ընտանիքում կազմակերպելու, խնամատար ծնող դառնալ ցանկացող անձանց ուսուցման, որակավորման և վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին  ամսական ժամանակահատվածով դրամական միջոցների վճարման կարգը  և  չափը,  խնամատարության  պայմանագրերի  օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N459-ն որոշումն ուժը կորցրած ճանաչելու մասին» N 751-Ն որոշմամբ (այսուհետ՝ որոշում) հաստատված  N 2 հավելվածով սահմանված  կարգին համապատասխան որակավորված անձի (այսուհետ՝ որակավորված անձ) դիմումի համաձայն, այնպես էլ Հայաստանի Հանրապետության մարզպետարանի  (իսկ Երևանում՝ Երևանի քաղաքապետարանի) կողմից որակավորված անձին ներկայացված առաջարկության հիման վրա:
4. Սույն կարգի 2-րդ կետով սահմանված անձի մասնագիտացված խնամատարությունը կարող է կազմակերպվել բացառապես այդ անձի կողմից իր բնակության վայրի Հայաստանի Հանրապետության մարզպետարանի (Երևանում՝ Երևանի քաղաքապետարանի) աշխատակազմի ընտանիքի, կանանց և երեխաների իրավունքների պաշտպանության բաժին ներկայացված գրավոր համաձայնության առկայության պարագայում, բացառությամբ ՀՀ  ընտանեկան օրենսգրքի 138.1 հոդվածի 1-ին մասում ամրագրված խնամատար ծնող դառնալը բացառող բազմաթիվ այլ հանգամանքներից:
5. Սույն կարգի 2-րդ կետով սահմանված անձանց մասնագիտացված խնամատարությունը կազմակերպվում է խնամատարության պայմանագիրը կնքելուց հետո ոչ ուշ, քան երեք օրվա ընթացքում:
6. Սույն կարգի 2-րդ կետով սահմանված անձանց մասնագիտացված խնամատարությունն իրականացվում է որոշմամբ հաստատված N 2 հավելվածով սահմանված կարգին համապատասխան և խնամատարության պայմանագրով սահմանված պահանջներին համապատասխան: 
7. Խնամատար ծնողի և խնամատարության հանձնված՝ սույն կարգի 2-րդ կետով սահմանված անձի (այսուհետ՝ խնամատարության հանձնված անձ) փոխհարաբերություններն իրականացվում են փոխադարձ հարգանքի հիման վրա: Խնամատար ծնողը պարտավոր է հարգել խնամատարության հանձնված անձի արժանապատվությունը, ապահովել նրա զարգացումն արժանապատվությունն ապահովող պայմաններում: 
8. Խնամատար ծնողը հոգ է տանում խնամատարության հանձնված անձի առողջության, ֆիզիկական, մտավոր, հոգեբանական, հոգևոր և բարոյական զարգացման մասին, ստեղծում անհրաժեշտ պայմաններ նրա կրթություն ստանալու իրավունքի իրականացումն ապահովելու համար:
9. Խնամատար ծնողն իր իրավունքները և պարտականությունները չի կարող իրականացնել խնամատարության հանձնված անձի օրինական շահերին հակառակ։ Խնամատար ծնողի կողմից խնամքի տրամադրման ընթացքում, պետք է բացառվի  խնամատարության հանձնված անձի նկատմամբ բռնությունը, կոպիտ, մարդկային արժանապատվությունը նսեմացնող վերաբերմունքը, վիրավորանքը և շահագործումը։
10. Խնամատար ծնող դառնալու ցանկություն ունեցող անձանց հաշվառման, հաշվառումից հանելու, ուսուցման, որակավորման և ընտրության, խնամատարության հանձնված անձանց խնամքը մասնագիտացված խնամատար ընտանիքում կազմակերպելու և իրականացնելու, խնամատար ծնող դառնալ ցանկացող անձանց և խնամատար ծնողների կողմից տեղեկատվության ներկայացման հետ կապված հարաբերությունների վրա տարածվում են որոշմամբ սահմանված  կարգի պահանջները, եթե այլ բան չի բխում դրանց կարգավորման առանձնահատկություններից կամ սահմանված չէ սույն կարգով:
11. Խնամատարության պայմանագրի ողջ ժամանակահատվածում, մասնագիտացված խնամատար ընտանիքում խնամատարության հանձնված անձի խնամքի, այդ թվում՝ նրա կյանքի, առողջության և կենսապայմանների վերահսկողությունն իրականացվում է Հայաստանի Հանրապետության մարզպետարանի (իսկ Երևանում՝ Երևանի քաղաքապետարանի) կողմից՝ Հայաստանի Հանրապետության օրենսդրությամբ սահմանված կարգով։ Վերջիններս վերահսկողության իրականացման ընթացքում հայտնաբերելով, որ մասնագիտացված խնամատար ընտանիքում խնամատարության հանձնված անձը ենթարկվում է /ենթարկվել է/ ֆիզիկական, սեռական, հոգեբանական կամ այլ բռնության կամ առկա է հիմնավոր ենթադրություն բռնության կրկնման կամ շարունակման անմիջականորեն սպառնացող վտանգի մասին, անմիջապես հայտնում է ոստիկանության տարածքային ստորաբաժանմանը:
12. Մասնագիտացված խնամատար ընտանիքին ամսական ժամանակահատվածով վճարվում են դրամական միջոցներ` որոշմամբ  հաստատված  N 4 հավելվածով սահմանված չափով և կարգով:























ՀԻՄՆԱՎՈՐՈՒՄ
«18-23 ՏԱՐԵԿԱՆ ԱՆՁԱՆՑ ՆԿԱՏՄԱՄԲ, ՈՐՊԵՍ ՊԵՏՈՒԹՅԱՆ ԿՈՂՄԻՑ ՏՐԱՄԱԴՐՎՈՂ ՀԵՏԽՆԱՄՔԻ ԱՋԱԿՑՈՒԹՅՈՒՆ՝ ՄԱՍՆԱԳԻՏԱՑՎԱԾ ԽՆԱՄԱՏԱՐՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  



	1.
	 Իրավական ակտի ընդունման անհրաժեշտությունը

	
	       «18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն, մասնագիտացված խնամատարության իրականացման կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) մշակվել է համաձայն Հայաստանի Հանրապետության ընտանեկան օրենսգրքի 137-րդ հոդվածի 3-րդ մասի և 139-րդ հոդվածի 2-րդ մասի:  
    Երեխայի՝ ընտանիքում ապրելու իրավունքի ապահովումը երեխաների իրավունքների պաշտպանության բնագավառում վարվող պետական քաղաքականության հիմնական նպատակներից մեկն է: Այդ պատճառով երեխաների պաշտպանության ոլորտի բարեփոխումներով պայմանավորված՝  նախատեսվում է նոր թափ հաղորդել հանրապետությունում խնամատար ընտանիքների ձևավորման գործընթացին, որն առաջին հերթին դիտվելու է որպես շուրջօրյա խնամքի և պաշտպանության հաստատություններում գտնվող այն երեխաների խնամքի ու դաստիարակության կազմակերպման այլընտրանքային ձև, ովքեր տարբեր պատճառներով հնարավորություն չունեն խնամք ստանալ կենսաբանական կամ խնամակալ ընտանիքներում: 
       2018 թվականի հունվարի 18-ին օրինական ուժի մեջ մտած ՀՀ ընտանեկան օրենսգրքով սահմանված՝ խնամատար ընտանիքների տեսակների ու ձևերի ներդրումը նպատակ ունի բարձրացնել խնամատար ընտանիքում երեխայի խնամքի կազմակերպման գործընթացի արդյունավետությունը և նպաստել հաշմանդամություն ունեցող  երեխաների խնամքի կազմակերպմանը մասնագիտացված խնամատար ընտանիքում:  
        Խնամատար ընտանիքի նոր տեսակների ներդրումը համահունչ է նաև Հայաստանի Հանրապետության կողմից վավերացված մի շարք միջազգային պայմանագրերին, ինչպես նաև երեխաների իրավունքների պաշտպանության ոլորտում հեղինակավոր միջազգային կառույցների կողմից ընդունված փաստատթղթերին, մասնավորապես՝
1)	Միացյալ Ազգերի Կազմակերպության (այսուհետ՝ ՄԱԿ) 1989 թվականի Երեխայի իրավունքների մասին Կոնվենցիային (այսուհետ՝ Կոնվենցիա),
2)	Մարդու իրավունքների և հիմնարար ազատությունների պաշտպանության մասին եվրոպական կոնվենցիային և Մարդու իրավունքների եվրոպական դատարանի (այսուհետ՝ ՄԻԵԴ) նախադեպային դատական ակտերին,
3)	Եվրոպայի խորհրդի Վերանայված եվրոպական սոցիալական խարտիային,
4)	ՄԱԿ-ի «Երեխայի այլընտրանքային խնամքի մասին» ուղեցույցին, ՄԱԿ-ի Երեխայի իրավունքների հանձնաժողովի մեկնաբանություններին և  այլն:

	2.
	 Ընթացիկ իրավիճակը և խնդիրները

	
	2019 թվականի հունիսի 13-ին Հայաստանի Հանրապետության կառավարության կողմից հաստատվել է «Խնամատար ծնող դառնալու ցանկություն ունեցող անձանց ընտրության, հաշվառման, երեխայի խնամքը և դաստիարակությունը խնամատար ընտանիքում կազմակերպելու, խնամատար ծնող դառնալ ցանկացող անձանց ուսուցման, որակավորման և վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին  ամսական ժամանակահատվածով դրամական միջոցների վճարման կարգը  և  չափը,  խնամատարության  պայմանագրերի  օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N459-ն որոշումն ուժը կորցրած ճանաչելու մասին» N 751-Ն որոշումը:
 Համաձայն ՀՀ ընտանեկան օրենսգրքի անհրաժեշտ է սահմանել նաև 18-23 տարեկան անձանց նկատմամբ մասնագիտացված խնամատարության իրականացման կարգ՝ մասնագիտացված խնամատար ընտանիքին որպես պետության կողմից տրամադրվող հետխնամքի աջակցություն: Այդ նպատակով մշակվել է սույն նախագիծը, որը կարգավորվում է 18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն՝ մասնագիտացված խնամատարության իրականացման իրավահարաբերությունները:

	2.
	2. Առաջարկվող կարգավորման բնույթը

	
	Հայաստանի Հանրապետությունում երեխաներին խնամատար ընտանիք հանձնելու վերաբերյալ օրենսդրության վերանայման և բարեփոխման անհրաժեշտությունը մատնանշվել  է պետական, տեղական ինքնակառավարման մարմինների, ինչպես նաև  միջազգային կազմակերպությունների կողմից: 
  Սույն կարգի նպատակն է նպաստել 18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն  ընտանիքում ապրելու իրավունքի ապահովմանը և զարգացնել այս խնամքի այլընտրանքային ձևը:
Սույն կարգով հստակ սահմանվում են 18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն, մասնագիտացված խնամատարության իրականացման իրավահարաբերությունները: 


	3.
	Ակնկալվող արդյունքը

	
	 Նախագծի ընդունման արդյունքում ակնկալվում է`
1) Հայաստանի Հանրապետության օրենսդրությունը համապատասխանեցնել միջազգային չափանիշներին, սահմանել և կանոնակարգել 18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն, մասնագիտացված խնամքը և դաստիարակությունը խնամատար ընտանիքում կազմակերպելու գործընթացը.
2) խնամատարության տարբերակված տեսակի սահմանումով ապահովել առավել հասցեական և անհրաժեշտ ծառայությունների մատուցում:

	4.
	Նախագծի մշակման գործընթացում  ներգրավված  ինստիտուտները և անձիք

	
	  Նախագիծը մշակել է Հայաստանի Հանրապետության աշխատանքի և սոցիալական հարցերի նախարարությունը:

	5.
	  Խնամատար ընտանիքի դերի ու նշանակության, երեխայի և խնամատար ընտանիքի ընտրության, խնամատար ընտանիքում գտնվող երեխայի խնամքի նկատմամբ վերահսկողության կանոնակարգման  վերաբերյալ հասարակությանը իրազեկումը:

	
	Նախագիծը տեղադրվել է Հայաստանի Հանրապետության աշխատանքի և սոցիալական հարցերի նախարարության e_draft ինտերնետային կայքում` 2019  թվականի օգոստոսի 6-ին:

















Տ Ե Ղ Ե Կ Ա Ն Ք
«18-23 ՏԱՐԵԿԱՆ ԱՆՁԱՆՑ ՆԿԱՏՄԱՄԲ, ՈՐՊԵՍ ՊԵՏՈՒԹՅԱՆ ԿՈՂՄԻՑ ՏՐԱՄԱԴՐՎՈՂ ՀԵՏԽՆԱՄՔԻ ԱՋԱԿՑՈՒԹՅՈՒՆ, ՄԱՍՆԱԳԻՏԱՑՎԱԾ ԽՆԱՄԱՏԱՐՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»   
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

 Որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

















ԱՄՓՈՓԱԹԵՐԹ
«18-23 ՏԱՐԵԿԱՆ ԱՆՁԱՆՑ ՆԿԱՏՄԱՄԲ, ՈՐՊԵՍ ՊԵՏՈՒԹՅԱՆ ԿՈՂՄԻՑ ՏՐԱՄԱԴՐՎՈՂ ՀԵՏԽՆԱՄՔԻ ԱՋԱԿՑՈՒԹՅՈՒՆ՝ ՄԱՍՆԱԳԻՏԱՑՎԱԾ ԽՆԱՄԱՏԱՐՈՒԹՅԱՆ ԻՐԱԿԱՆԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ առողջապահության նախարարություն 13.06.2018թ N ԱԹ/02.1/7111-18
	Հայտնում եմ, որ «18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն՝ մասնագիտացված խնամատարության իրականացման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան:

	Ընդունվել է ի գիտություն
	

	2.
	ՀՀ տարածքային կառավարման և զարգացման նախարարություն
13.06.2018թ N 01/15․1/3644-18 գրություն
	1. Կառավարության որոշման նախագծի հավելվածով ներկայացված կարգի (այսուհետ՝ Կարգ) 3-րդ և 4-րդ կետերում խոսվում է այն մասին, թե ում կողմից ներկայացված դիմումի (առաջարկության) և ում կողմից ներկայացված համաձայնության պարագայում է կազմակերպվում մասնագիտացված խնամատարությունը։ Կարգի 5-րդ կետի համաձայն մասնագիտացված խնամատարությունը կազմակերպվում է խնամատարության պայմանագրի կնքումից հետո։ 
Վերը նշվածի առումով՝ առաջարկում ենք նշել նաև խնամատարության պայմանագրի կողմերին, այսինքն՝ այն անձանց ում միջև պետք է կնքվի այդ պայմանագիրը։

	Ընդունվել է ի գիտություն
	Միաժամանակ հայտնում եմ, որ սույն նախագծի 6-րդ կետում նշվում է, որ մասնագիտացված խնամատարությունն իրականացվում է Հայաստանի Հանրապետության ընտանեկան օրենսգրքով, Հայաստանի Հանրապետության օրենսդրությամբ սահմանված կարգին  համապատասխան և խնամատարության պայմանագրով սահմանված  պահանջներին համապատասխան: Իսկ խնամատարության պայմանագրով սահմանված պահանջները ներառված են ՀՀ կառավարության «Խնամատար ծնող դառնալու ցանկություն ունեցող անձանց ընտրության, հաշվառման, որակավորման և երեխայի խնամքը և դաստիարակությունը խնամատար ընտանիքում կազմակերպելու, խնամատար ծնող դառնալ ցանկացող անձանց վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին ամսական ժամանակահատվածով դրամական միջոցների վճարման կարգը և չափը, խնամատարության պայմանագրի օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N 459-ն որոշումն ուժը կորցրած ճանաչելու մասին» որոշման նախագծում, որը սահմանված կարգով կներակայացվի ՀՀ կառավարության հաստատմանը:

	3.
	ՀՀ ֆինանսների նախարարություն
15.06.2018թ
N  1/9-1/10845-18 գրություն

	Նախագծի հավելվածի 12-րդ կետում նշված է մասնագիտացված խնամատար ընտանիքին (18-23 տարեկան անձանց հետխնամքի աջակցության մասով), ՀՀ օրենսդրությամբ սահմանված չափով և կարգով, դրամական միջոցներ վճարելու մասին: Այդ կապակցությամբ հարկ է նկատի ունենալ, որ նշված դրույթի ընդունումը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն, որի գծով ֆինանսական գնահատականը ներկայացված չէ:

	Ընդունվել է ի գիտություն
	Հայտնում եմ, որ մասնագիտացված խնամատար ընտանիքին (18-23 տարեկան անձանց հետխնամքի աջակցության մասով), ՀՀ օրենսդրությամբ սահմանված չափով և կարգով, դրամական միջոցներ վճարելումը նախատեսվում է 2018 թվականի ՀՀ պետական բյուջեով նախատեսված «Խնամատար ընտանիքում երեխայի խնամքի և դաստիարակության աջակցության տրամադրում» ծրագրի շրջանակներում:

	4.
	ՀՀ ոստիկանություն
	Նախագծի հավելվածի 11-րդ կետի վերջում ավելացնել հետևյալ նախադասությունը՝ «Վերջիններս վերահսկողության իրականացման ընթացքում հայտնաբերելով, որ մասնագիտացված խնամատար ընտանիքում խնամատարության հանձնված անձը ենթարկվում է /ենթարկվել է/ ֆիզիկական, սեռական. հոգեբանական կամ այլ բռնության, անմիջապես հայտնում է ոստիկանության տարածքային ստորաբաժանմանը»:
	Ընդունվել, խմբագրվել է:
	Սույն նախագծի հավելվածի 11-րդ կետում կատարվել է համապատասխան լրացումը:

	5.
	ՀՀ կրթության և գիտության նախարարություն
15.06.2018թ N 02/10/6872-18

	Նախագծի վերաբերյալ կրթության և գիտության նախարարությունը դիտողություններ և  առաջարկություններ չունի:
	Ընդունվել է ի գիտության:
	

	6.
	ՀՀ արդարադատության նախարարություն
03.07.2018թ N 01/59393-18
	



	1. «18-23 տարեկան անձանց նկատմամբ, որպես պետության կողմից տրամադրվող հետխնամքի աջակցություն՝ մասնագիտացված խնամատարության իրականացման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) 4-րդ կետում որպես անձի կողմից մասնագիտացված խնամատարություն իրականացնելու բացառող հանգամանք նշված է դատարանի կողմից անգործունակ ճանաչված լինելու փաստը, մինչդեռ   ընտանեկան օրենսգրքի 138.1 հոդվածի   1-ին մասում ամրագրված են խնամատար ծնող դառնալը բացառող բազմաթիվ այլ հանգամանքներ ևս: Ուստի,  հիշյալ կետն անհրաժեշտ է խմբագրել հիշյալ հոդվածի պահանջներին համապատասխան:
2. Նախագծի 6-րդ կետում «Հայաստանի Հանրապետության ընտանեկան օրենսգրքով, Հայաստանի Հանրապետության օրենսդրությամբ սահմանված կարգին  համապատասխան և խնամատարության պայմանագրով սահմանված պահանջներին համապատասխան» բառերն անհրաժեշտ է փոխարինել «Հայաստանի Հանրապետության օրենսդրությամբ սահմանված կարգով» բառերով՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի դրույթները՝ համաձայն որոնց՝ օրենսդրությունը՝ օրենսդրական և ենթաօրենսդրական նորմատիվ իրավական ակտերի ամբողջություն է: Սա «օրենսդրություն» հասկացության իմաստի միանգամայն սպառիչ բնորոշում է: 
3. Ներկայացված նախագծի կարգավորման առարկա հարաբերությունները սերտորեն կապված են ներկայումս շրջանառության մեջ գտնվող «Խնամատար ծնող դառնալու ցանկություն ունեցող անձանց ընտրության, հաշվառման, որակավորման և երեխայի խնամքը և դաստիարակությունը խնամատար ընտանիքում կազմակերպելու, խնամատար ծնող դառնալ ցանկացող անձանց վերապատրաստման, խնամատար ընտանիքում հոգեզավակի խնամքի նկատմամբ վերահսկողության կարգերը, խնամատար ընտանիքին ամսական ժամանակահատվածով դրամական միջոցների վճարման կարգը և չափը, խնամատարության պայմանագրի օրինակելի ձևերը հաստատելու և Հայաստանի Հանրապետության կառավարության 2008 թվականի մայիսի 8-ի N 459-Ն որոշումն ուժը կորցրած ճանաչելու մասին» ՀՀ կառավարության որոշման նախագծի կարգավորման առարկա հանդիսացող հարաբերությունների հետ, ուստի հիշյալ նախագծերն անհրաժեշտ է ներկայացնել մեկ փաթեթով կամ սույն Նախագիծը ներկայացնել միայն նախորդիվ ներկայացված նախագծի ընդունումից հետո: Նման մոտեցումը հնարավորություն կտա բացառելու Նախագծի 3-րդ, 6-րդ, 10-րդ, 11-րդ,     12-րդ  կետերում կատարված անորոշ հղումների կիրառումը, քանի որ «Նորմատիվ իրավական ակտերի մասին» 17-րդ հոդվածի 4-րդ մասի համաձայն՝ հղումները կատարվում են հստակ և ուղղակի: Մասնավորապես, նշված կետերում օգտագործվում է «օրենքով սահմանված կարգով» անորոշ ձևակերպումը: Հարկ է նշել նաև, որ Նախագծի հետ ներկայացված  ամփոփաթերթում Ձեր կողմից նույնպես նշվում է, որ խնամատար պայմանագրին ներկայացվող պահանջները նախատեսված են շրջանառության մեջ դրված ՀՀ կառավարության որոշման վերոհիշյալ նախագծով:
4. Նախագիծն անհրաժեշտ է համաձայնեցնել ՀՀ ֆինանսների, կրթության և գիտության նախարարությունների և ՀՀ ոստիկանության հետ:

	Ընդունվել, խմբագրվել է:









2. Ընդունվել, խմբագրվել է:









3. Ընդունվել է ի գիտություն:
	



